
Alþingi

Austurstræti 6-8 
150 Reykjavík

Reykholti, 11. mars 2015

Efni: Tölvuskeyti frá nefndarsviði Alþingis, dags. 10. febrúar 2015; frumvarp til 
laga um meðferð elds og varnir gegn gróðureldum (512. mál).

Byggðráð Bláskógabyggðar tók erindið fyrir á fundi sínum þann 27. febrúar 2015 og var 
eftirfarandi bókað við afgreiðslu þess:

Tölvuskeyti frá nefndarsviði Alþingis, dags. 10. febrúar 2015; frumvarp til 
laga um meðferð elds og varnir gegn gróðureldum (512. mál).
Byggðaráð hefur engar athugasemdir við umrætt frumvarp á þessu stigi.

Þessi afgreiðsla byggðaráðs var síðan staðfest af sveitarstjórn Bláskógabyggðar 
þann 5. mars 2015.

Virðingarfyllst,

Valtýr Valtýsson 
Sveitarstjóri Bláskógabyggðar

Aratunga • 801 Selfoss • Sími 480 3000 • Netfang valtyr@blaskogabyggd.is

Alþingi 
Nefndasvið 
v/Austurvöll 
150 REYKJAVÍK

Reykjavík, 24. febrúar 2015 
2015020005

Efni: Frumvarp til laga um meðferð elds og varnir gegn gróðureldum, þskj. 889 - 512. mál

Frumvarpið barst Bændasamtökum Íslands með tölvubréfi frá nefndasviði Alþingis, dags. 10. 
febrúar 2015, og óskað var eftir umsögn þeirra.

Eins og fram kemur í athugasemdum í greinargerð með frumvarpinu er það unnið í 
umhverfis- og auðlindaráðuneytinu í samstarfi við Mannvirkjastofnun og Bændasamtök 
Íslands. Bændasamtökin hafa um nokkurt skeið tekið virkan þátt í umræðum um um 
sinubrennur og kynnt sér ýmis viðhorf til vaxandi hættu af gróður- og jarðvegseldum. Þá 
könnuðu samtökin viðhorf búnaðarsambanda og búgreinafélaga til gildandi löggjafar um 
sinubrennur í þeim tilgangi að undirbúa tillögur að breytingum á lögum nr. 61/1992 um 
sinubrennur og meðferð elds á víðavangi og reglugerð nr. 157/1993, um sama efni. Að mati 
Bændasamtaka Íslands er ljóst að herða þarf varúðarkröfur vegna meðferðar elds á 
landbúnaðarlandi og efla eftirlit með sinubrennum. Þó gátu og geta samtökin ekki ljáð því 
samþykki að banna allar sinubrennur. Vissulega er æskilegra að beita land hóflega en að 
brenna á því sinu en þær aðstæður geta skapast, t.d. við nýræktun, að sinubrennsla sé ráðleg 
áður en vinnsla fer fram. Bændasamtökin lögðu því fram tillögur í þessa átt við vinnslu 
frumvarpsins í umhverfis- og auðlindaráðuneytinu.

Bændasamtök Íslands vilja koma á framfæri eftirfarandi athugasemdum og ábendingum.

Í 1. mgr. 3. gr. segir að sinubrenna sé óheimil en þó sé ábúendum eða eigendum jarða á 
lögbýlum heimilt að brenna sinu. 1. mgr. 2. gr. felur í sér að sinubrenna er óheimil öllum 
nema þeim sem uppfylla skilyrði 2. gr. Sinubrenna er ekki óheimil ef hún er heimil tilteknum 
hópi manna. Lagt er til að málsliðurinn ,,Sinubrenna er óheimil." verði felldur brott.

Í 1. mgr. 3. gr. segir að aldrei megi brenna sinu þar sem tjóni getur hlotist af á mosa. Þar sem 
nauðsynlegt er að brenna sinu er oft mosi. Lagt er til að hugtakið ,,mosi" verði fellt brott úr 
málsgreininni.

Í 1. mgr. 4. gr. segir að veita megi leyfi til að brenna sinu á jörðum á tímabilinu 1. apríl til 1. 
maí ár hvert. Þar sem nauðsynlegt er að brenna sinu er æskilegt að það sé gert sem fyrst, 
þegar líður að vori. Lagt er til að veita megi leyfi til að brenna sinu frá 15. mars og heimild til 
framlengingar tímabils verði óbreytt eða til 15. maí.

Í 1. mgr. 7. gr. segir að ráðherra setji að tillögu Mannvirkjastofnunar og Umhverfisstofnunar 
reglugerð, þegar við á að höfðu samráði við Bændasamtök Íslands og Skógrækt ríkisins. Lagt 
er til að orðin ,,þegar við á" verði felld brott enda liggur fyrir að þegar settar eru reglur um 
sinubrennur, þá eigi alltaf við að hafa samráð við Bændasamtök Íslands.

Varðandi þau atriði sem sagt er að rétt þyki að verði áfram tiltekin í reglugerð er það að segja 
að Bændasamtökin bentu margsinnis á við vinnslu frumvarpsins að nauðsynlegt væri að 
vinna að gerð nýrrar reglugerðar skv. 7. gr. samhliða frumvarpinu enda ráðherra með



ákvæðinu veitt mjög víðtæk heimild til útfærslu á tilteknum atriðum sem varða sinubrennur 
o.fl. Ef til vill atriði sem ætti frekar að fjalla um í frumvarpinu sjálfu.

Í 9. gr. er fjallað um bótaábyrgð og þar kemur fram að að sá sem veldur tjóni með sinubrennu 
eða meðferð elds á víðavangi þannig að saknæmt sé beri fébótaábyrgð á því tjóni sem af hlýst 
og er jafnframt heimilt að innheimta kostnað við útkall slökkviliðs hjá þeim sem tjóninu 
veldur með saknæmum hætti. Ákvæði samhljóða fyrri málslið 9. gr. frumvarpsins er í 3. mgr. 
28. gr. laga nr. 60/2013 um náttúruvernd, sem taka eiga gildi 1. júlí 2015. Í athugasemdum 
um 28. gr. náttúruverndarlaganna segir orðrétt: ,,Lagt er til að ákvæði 5. gr. laga nr. 61/1992, 
um sinubrennur og meðferð elds á víðavangi, standi framvegis í IV. kafla 
náttúruverndarlaga. Er þetta í samræmi við tillögu nefndar um endurskoðun 
náttúruverndarlaga og miðar breytingin að því að auðvelda almenningi yfirsýn yfir þær 
reglur sem gilda um för, dvöl og umgengni í náttúru Íslands. Í  5. tölul. 97. gr. eru lagðar til 
samsvarandi breytingar á lögum nr. 61/1992." Í fyrsta lagi er nauðsynlegt að hér verði gætt 
samræmis. Í annan stað skal það hér nefnt að hugtakið saknæmi er í skaðabótarétti 
sameiginlegt heiti á ásetningi og gáleysi. Gáleysi er almennt skilgreint svo, að það sé þegar 
ekki er gætt þeirrar varkárni, sem ætlast má til. Vandséð er hvort reglan sem fjallað er um í 9. 
gr. frumvarpsins og 28. gr. náttúruverndarlaganna eigi að einhverju leyti að koma í staðinn 
fyrir eða kveða á um strangari bótaábyrgð en samkvæmt sakarreglunni, sem gildir um 
bótaábyrgð vegna tjóns sem verður við meðferð elds, hvort sem kveðið er á um hana í lögum 
eða ekki. Þá er óskýrt hvað er átt við með hugtakinu ,,tjón" í ákvæðinu. Í skaðabótarétti telst 
hugtakið tjón standa fyrir skerðingu eða eyðileggingu á lögvörðum hagsmunum, oftast 
fjárhagslegum. Nauðsynlegt er t.d. að svara því hvort talið verður að ákvæði af þessu tagi eigi 
að taka til tjóns vegna náttúruspjalla, sem getur verið ófjárhagslegt. Löggjafinn hefur yfirleitt 
talið að hagsmunum sem löggjöf af þessu tagi er ætlað að vernda, nægilega borgið með 
refsiákvæðum og eftir atvikum almennum skaðabótareglum, sem eru ólögfestar. Það er og 
nýmæli að sá sem veldur tjóni með almennu gáleysi verði látinn greiða fyrir slökkvistarf. Í 
10. gr. laga nr. 75/2000, um brunavarnir kemur fram að sveitarstjórn hver í sínu umdæmi beri 
ábyrgð á starfsemi slökkviliðs og að sveitarfélag beri kostnað af þessari starfsemi. 
Bændasamtökum Íslands er ekki kunnugt um að önnur slík sérregla gildi um endurkröfu 
kostnaðar vegna slökkvistarfs þegar tjóni er valdið af almennu gáleysi. Í öllu falli er hér um 
að ræða ósamræmi milli náttúruverndarlaganna sem eiga að taka gildi 1. júlí 2015 og 
frumvarpsins, sem þarf að lagfæra. Með vísan til framangreinds er lagt til að ákvæðið falli 
brott í heild sinni.

Að lokum skal þess getið að Bændasamtök Íslands leggja áherslu á að bændum verði ekki 
gert ómögulegt eða erfitt fyrir að brenna sinu á jörðum sínum með kröfum í fyrr nefndri 
reglugerð sem hafa í för með sér óraunhæfan eða óyfirstíganlegan kostnað.

Virðingarfyllst,
f.h. Bændasamtaka Íslands,
Elías Blöndal Guðjónsson lögfr.



20.2.2015

512. mál.
Á fundi sveitarstjórnar Dalabyggðar 17. febrúar sl. var eftirfarandi bókað:

„Tilgangur frumvarpsins er að setja ramma utan um sinubrennur og meðferð elds á víðavangi. 
Löggjöfinni er ætlað að vera fyrirbyggjandi og fjalla almennt um ýmsar varúðarráðstafanir vegna 
hættu á gróðureldum."

Sveitarstjórn samþykkti að mæla með samþykkt frumvarpsins.

Þetta tilkynnist hér með.

Með kveðju,
Sveinn Pálsson 
Sveitarstjóri Dalabyggðar 
Miðbraut 11, 370 Búðardal. 
sími: 430 4700 
netfang: sveitarstjori@dalir.is 
veffang: www.dalir.is

mailto:sveitarstjori@dalir.is
http://www.dalir.is/

Alþingi

Kirkjustræti 
150 Reykjavík

Alþingi /22 30/S"
Málsnr.: /t>g )/ / / é_____Málsnr.:

Málalykilli 0

Fljótsdalshéraði, 06. mars 2015 
nr. erindis 201502076 ÓÞB

Á 18. fundi Umhverfis- og framkvæmdanefndar Fljótsdalshéraðs 25.02.2015 sl., var 
tekið fyrir neðangreint erindi.

Frumvarp til laga um meðferð elds og varnir gegn gróðureldum 512. mál.

Erindi i töivupósti dagsett 10.02.2015 þarsem Kristjana Benediktsdóttir 
f.h. umhverfis- og samgöngunefnar Alþingis óskar eftir umsögn 
sveitarfélagsins um ofangreint frumvarp.

Eftirfarandi tillaga lögð fram:

Umhverfis- og framkvæmdanefnd gerir ekki athugasemd við frumvarpið. 

Samþykkt samhljóða með handauppréttingu.

Bókun þessi var staðfest af bæjarstjórn Fljótsdalshéraðs, þann 04.03.2015.
Þetta tilkynnist hér með.

Virðingarfyllst,

http://www.fljotsdalsherad.is

Alþingi
B.t. um hverfis- og sam göngunefndar 00.71 G arðabær 24. febrúar 2015
A usturstræ ði 8-10 
50 Reykjavík.

U m sögn send á netfangið: nefndasvid@ althingi .is

Umhverfis- og samgöngunefnd Alþingis.

Umsögn, Heilbrigðisnefndar Hafnarfiarðar og Kópavozssvœðis.

Varðar 512 mál: Frumvarp til laga um meðferð elds og varnir gegn gróðureldum

Með tölvupósti þann 9. febrúar s.l. sendi Umhverfis- og samgöngunefnd Alþingis til umsagnar 
frumvarp til laga um meðferð elds og varnir gegn gróðureldum.

Heilbrigðisnefnd Hafnarfjarðar- og Kópavogssvæðis tók erindi til meðferðar á fundi sínum þann 19. 
febrúar 2015.

Að brenna sinu.

Löggjöfinni er ætlað að vera fyrirbyggjandi og fjalla almennt um ýmsar varúðarráðstafanir vegna 
hættu á gróðureldum. Verði frumvarpið að lögum verður sinubrenna eingöngu heimil á lögbýlum þar 
sem stundaður er landbúnaður og einungis í rökstuddum tilgangi og þá snemma vors þegar fuglar hafa 
ekki sest upp í sín óðöl. Eins og fram kemur í greinargerð eru mjög skiptar skoðanir um hvort einhver 
ábati sé fyrir bændur að brenna sinu. Hugsanlega ráða hefðir frekar för.

Aukin útivist, aukin ferðamennska, rekstur bændagistinga og annarrar ferðaþjónustu í sveitum ásamt 
fjölgun sumarbústaða og fjölþættari starfsemi í sveitum kallar á vaxandi árekstra milli þeirra er brenna 
sinu og þeirra er verða að umbera slíkt. Ónæði og óhollusta fyrir fólk sem fylgt getur sinubruna er 
ótvíræð. Því er fagnað ef hægt verður að koma betri böndum á slíka iðju og jafnvel að stuðlað verði 
að því að hún leggist af.

í vinnslu er ný heilbrigðissamþykkt fyrir vatnsvemdarsvæði höfuðborgarsvæðisins sem nær til sex 
sveitarfélaga. Þar er áformað að Qallað verði um hættur sem gróðureldar innan veradarsvæð og aðrir 
eldar geta verið öryggi neysluvatnsins. Skipulag landnýtingar þarf að taka mið af eldvömum og það á 
ekki síst við á svæðum, þ.m.t. vatnsverndarsvæðum með mikla gróðurhulu. I skipulagi t.d. 
frístundabyggða og á skógræktarsvæðum þarf bæði að taka á hvernig standa eigi að rýmingu svæða 
komi til gróðurbruna og eins að tryggja örugga aðkomu þeirra sem kljást þurfa við gróðurelda.

Meðferð elds oz bálkestir.

Frumvarðið fjallar almennt um meðferð elds og nauðsyn ítrustu varkárni til að lágmarka líkur á 
eldsvoðum og óheftum gróureldum og ítrekar ákvæði frá úrgangslögum um bann við opinni brennslu 
úrgangs.

Verulegar skorður eru settar við öllu brennuhaldi. Sækja þarf um leyfi ef brenna eða bálköstur á að 
vera stærri en einn rúmmetri. Stærðarmörk í frumvarpinu eru býsna þröng og þá ekki síst þegar litið er 
til tenginga við 10. gr. um viðurlög. Svo þröng (1 m3) að hætt er við að jafnvel fikt barna geti fallið 
innan refsimarka. Það gæti verið ástæða til að skoða hvort takmarka eigi ákvæðið með einhverjum

http://www.heilbrigdiseftirlit.is
mailto:hhk@heilbrigdiseftirlit.is


hætti. Rýmka stærðarmörk, sækja í önnur viðmið en bara stærð, horfa jafnvel til staðsetningar og 
viðkvæmni svæðis eða annarra þátta.

Til upplýsingar fylgir með umsögn þessari, leiðbeiningar um vinnutilhögun og leyfisveitingar fyrir 
bálkesti og brennur sem fyrir tilstuðlan heilbrigðiseftirlits á höfuðborgarsvæðinu voru samþykktar í 
desember 2000. Reglumar voru gefnar út af Ríkislögreglustjóra, Hollustuvernd ríkisins og 
Brunamálastofnun. Reglurnar hafa myndað ramma fyrir utanumhald umhverfisyfirvalda með 
brennuhaldi og hafa reynst mjög vel. Fyrir liggja skýrslur sem sýna að verulega hefur dregið úr 
loftmengun vegna brennuhalds um áramót.

I reglunum er talað um stórar brennur og litlar. I raun eru flokkarnir þrír. Stórar brennur sem eru >450 
m3, brennur (<450 m3) og loks litlar brennur (eins konar varðeldar) sem brenna upp á innan við 2 klst. 
En þær síðast töldu hafa ekki verið taldar leyfisskyldar. Eftir að leiðbeiningarnar komu út hefur 
rúmtak áramótabrenna á höfuðborgarsvæðinu minnkað jafnt og þétt. Stærstu brennur eru nú um 400 
m3 en flestar mun minni eða niður í 200 til 300 m3. Stefnt er að því að þær minnki ennfrekar á næstu 
árum. Leiðbeiningar er tilkomnar vegna skipulagðs brennuhalds um áramót og á þrettándanum en 
hafa nýst við fleiri tækifæri þ.m.t. til að koma í veg fyrir brennuhald á viðkvæmum stöðum utan
skipulagðra svæða og brennuhalds u1 ' "  ' má sækja þangað stærðarviðmið.

Páll Stefán^son 
heilbrigðisfulltrúi.



Bálkestir og brennur
Leiðbeiningar um vinnutilhögun og leyfisveitingar

Ríkislögreglustjórinn, Hollustuvernd ríkisins og Brunamálastofnun ríkisins 
hafa komið sér saman um að fylgja eftirfarandi:

1.
Gildissvið

Leiðbeiningar þessar eiga við um allt land. Þær gilda um alla bálkesti og 
brennur, hvort sem þær eru á vegum einka- eða opinberra aðila, þar sem fólk safiiast 
saman sér til skemmtunar t.d. um áramót, á þrettándanum, á Jónsmessu og við fleiri 
tækifæri.

2.
Skilgreiningar

Bálköstur og brenna: Með bálkesti er átt við brennanlegt efiii sem hlaðið 
hefur verið upp, en brennu þegar bálköstur er brenndur.

Stór og lítil brenna: Átt er við stóra brennu þegar bálköstur verður stærri en 
100 n í eða 450 ní og ætla má að brennutími, sbr. skýringar í 7. gr., vari íallt að 4 
klst. Við litla brennu er átt þegar bálköstur nær ekki þessari stærð og brennutími er 
áætlaður 2 klst.

3.
Umsókn jyrir brennu

Enginn má halda eða standa fyrir brennu nema að fengnu skriflegu leyfí 
lögreglustjóra. Einstaklingur eða lögaðili skal sækja skriflega um slíkt leyfi til 
lögreglustjóra í því umdæmi sem brenna er fyrirhuguð, með minnst 15 daga fyrirvara. 
í umsókn skal tilgreina ábyrgðarmann, ef hann er annar en umsækjandi.

Með umsókn fyrir brennu skal fylgja skriflegt samþykki sveitarstjómar, 
slökkviliðsstjóra og starfsleyfí heilbrigðisnefiidaf vegna tímabundins atvinnurekstrar 
eða einstakra framkvæmda, samkv. reglugerð nr. 785/1999 um starfsleyfi fyrir
atvinnurekstur sem getur haft í för með sér mengun, ásamt vottorði jfrá
vátryggingafélagi um ábyrgðartryggingu vegna brennunnar.

Umsækjanda skal afhent eintak af þessum leiðbeiningum sem hann, með 
undirskrift umsóknar og/eða sérákvæða í Ieyfi, skuldbindur sig til að fara eftir. Ef 
ábyrgðarmaður er annar en umsækjandi skulu báðir skrifa undir.

4.
Brennuleyfi

í leyfi lögreglustjóra fyrir brennu skal koma fram hvenær heimilt er að heíja 
söfnun efnis á brennustæði, hver sé ábyrgðarmaður, hvort um sé að ræða litla eða
stóra brennu og hvenær fyrirhugað er að kveikja í bálkestinum.

Taka skal fram í brennuleyfi, ef sérstakar skyldur umfram leiðbeiningar þessar 
eru lagðar á umsækjanda og ábyrgðarmann vegna aðstæðna á brennustað.



5.
Hlutverk ábyrgðarmanns á brennustað

Óheimilt er að safna efni á brennustæði á öðrum tíma en tilgreindur er í 
brennuleyfi. Fyrir áramótabrennur skal söfnun á brennustæði að jafiiaði ekki hefjast 
fyrr en 27. desember.

Ábyrgðarmanni, eða fulltrúa hans ber að vera á brennustað meðan móttaka 
efhis stendur yfir og eftir atvikum vakta bálköstinn m.a. til að koma í veg fyrir að 
hann verði notaður sem sorpförgunarleið fyrir efhi sem ekki má brenna.

Ábyrgðarmaður skal sjá til þess að olíuföt og önnur ílát verði fjarlægð áður en 
kveikt er í bálkesti, ábyrgjast vörslu á brennusvæði á meðan logar og þar til brenna er 
kulnuð.

Ábyrgðarmanni ber að sjá um hreinsun á brennusvæði strax fyrsta virka dag 
eftir að brenna er kulnuð og eigi síðar en á öðrum degi frá því kveikt var f henni. Um 
hreinsun skal haft samráð við fiilltrúa sveitarfélags.

6 .

Umbúnaður um bálköst
Nauðsynlegar ráðstafanir skal gera til að ekki komi til foks á efiium áður en 

kveikt er f bálkesti t.d. með því að hlaða bálköstinn ekki upp fyrr en nauðsynlegt er, 
eða verja hann foki t.d. með netum eða á annan sambærilegan hátt.

Ekki má hlaða bálköst það brattann að hætta sé á að hann geti hrunið út. Halli 
á hliðum bálkastar ætti ekki að vera meiri en 30-40°

Ef vindstyrkur er meiri en 15 m/sek eða ef vindátt er óhagstæð á brennustað, 
eða ætla megi að það verði á brennutíma, getur lögreglustjóri frestað íkveikju. Ef 
slíkar aðstæður koma upp eftir að kveikt hefur verið f bálkesti getur slökkvilið án 
fyrirvara slökkt í brennunni.

Bálköst skal staðsetja þar sem góður aðgangur er að nægjanlegu slökkvivatni.

7.
Stœrð ogjjarlœgðir frá mannvirJgum

Stærð og umfang á bálkesti skal takmarka við brennutíma, þ.e. að góður logi 
standi ekki lengur en skemmtan við brennu, eða um 4 klst. Séð skal til þess að ekki 
logi lengur f brennu en í 14 klst.

Lítil brenna má að jafnaði ekki vera nær íbúðarbyggð en 100 metrar og stór 
brenna ekki nær en 300 metrar. Engin brenna má vera nær matvælaframleiðslu og 
öðrum viðkvæmum rekstri en 400 metrar.

Bálköst skal ekki staðsetja þar sem hætta er á að eldur eða neistaflug geti 
kveikt í gróðri t.d. sinu.



8.
Aðrar mengunarvamir

Brennustæði skal valið þannig að engin hætta sé á grunnvatnsmengun frá olíu, 
ösku og öðrum hugsanlegum mengandi efhum sem geta lekið út í umhverfið. Ef 
náttúrulegar aðstæður eru ekki fyrir hendi skal tryggt, t.d. með sandbomu undirlagi 
vel út fyrir brennustæði, að jarðgrunnur og gróðir skemmist ekki af völdum brennu.

Einungis er leyft að brenna efnum sem ekki valda hættulegri mengun. 
Æskilegasta brennuefnið er ómeðhöndlað timbur, pappi og pappír.

Óheimilt er að brenna gagnfóavarið timbur, plast- og gúmmíefni, svo sem 
plastkassa, fiskkör, netaafskurð, bíldekk og spilliefni.

Nota skal eins lítið og unnt er af besta fáanlegu eldsneyti til að kveikja í 
bálkesti. Heppilegast er að nota díselolíu, en þyngri olíu á stóra bálkesti. Notkun á 
bensíni er bönnuð.

9.
Meðferð skotelda við brennur

Við brennu og í næsta nágrenni við hana er öll meðferð flugelda og annarra 
skotelda, sem hætta stafar af vegna ferils þeirra eftir tendrun, bönnuð. Þar er aðeins 
leyfilegt að nota stjömuljós og blys, þó ekki skotblys.

10.

Afturköllun brennuleyfis
Lögreglustjóra er heimilt að afturkalla brennuleyfi bótalaust, komi í ljós að 

einhveijar forsendur í leyfínu eru brostnar.

Með leiðbeiningum þessum fellur úr gildi eldri samþykkt. 
Reykjavík, 7. des. 2000

F.h. Brunamálastofhunar ríkisins F.h. Hollustuvemdar ríkisins

F.h. Ríkislögreglustjórans



Alþingi Reykjavík, 12. febrúar 2015
b.t. umhverfis- og samgöngunefndar Tilvísun: 2015020146
Austurstræti 8-10 
150 REYKJAVÍK

Umsögn Heilbrigðiseftirlits Reykjavíkur um frumvarp til laga um meðferð elds og 
varnir gegn gróðureldum, 512. mál.

Vísað er til tölvubréfs nefndasviðs Alþingis dags. 10. febrúar 2015 þar sem óskað er umsagnar 
Heilbrigðiseftirlits Reykjavíkur (HER) um frumvarp til laga um meðferð elds og varnir gegn 
gróðureldum, 512. mál. HER hefur farið yfir frumvarpið og gerir eftirfarandi athugasemdir.

Að mati HER þarf að taka sérstaklega á vatnsverndarsvæðum í lögunum. Í drögum að nýrri samþykkt 
um verndarsvæði vatnsbóla innan lögsagnarumdæma Mosfellsbæjar, Reykjavíkurborgar, 
Seltjamamessbæjar, Kópavogsbæjar, Garðabæjar og Hafnarfjarðarkaupstaðar segir í 69. gr um 
gróðurelda að brugðist skuli við verði vart gróðurelda, þeir slökktir og dreifing lágmörkuð. Þá segir í 
70. gr. að við slökkvistörf vegna bruna í húsum, farartækjum og öðrum vélbúnaði skuli tekið mið af 
mengunarhættu sem fylgir slíku slökkvistarfi og tryggja að ekki hljótist af gróðureldar. HER telur að 
nauðsynlegt væri að setja inn svipuð ákvæði í lögin til að tryggja að sérstaklega sé tekið á þessum 
málum á vatnsverndarsvæðum. Sem dæmi má nefna að ef ekki er gripið til aðgerða við gróðureldum, 
t.d. í Heiðmörk þá geta þeir flæmst yfir stór svæði og brennt bæði mosa og hágróður og er þá vörnin 
sem fólgin er í gróðurþekjunni hvað varðar vatnsvernd að engu orðin. Einnig þyrfti að koma fram í 
lögunum að við slökkvun elda á vatnsverndarsvæði ætti ávallt að nota vatn sem fyrsta valkost. 
Notkun annarra slökkviefna ætti aðeins að vera þegar notkun vatns er ekki við komið.

Einnig vill HER benda á að í frumvarpinu er kveðið á um að sækja þurfi um leyfi fyrir bálkesti þar
3

sem brennt er meira en 1 m af efni. Þetta samræmist ekki þeirri flokkun sem er á stærð brenna skv. 
reglugerð 785/1999 þar sem brennur sem loga lengur en tvær klst. þurfa leyfi. Samræma þarf 
skilgreiningar milli laga og reglugerða. HER veltir því fyrir sér hvort með þessu ákvæði þurfi brenna 
að vera minni en 1 m og loga skemur en tvær klst. til að vera undanþegin starfsleyfi. HER telur þó 
betra fyrirkomulag að miða starfsleyfisskyldu við stærð brennu fremur en tíma bruna.

Að lokum vill HER benda á að í 9. gr. frumvarpsins segir að sá sem veldur tjóni með sinubrennu eða 
meðferð elds á víðavangi þannig að saknæmt sé beri fébótaábyrgð á því tjóni sem af hlýst og er 
jafnframt heimilt að innheimta kostnað við útkall slökkviliðs hjá þeim sem tjóninu veldur með 
saknæmum hætti. Bæta mætti við vísun í lög um umhverfisábyrgð nr. 55/2012 þar sem aðilar gætu 
haft víðtækari bótaskyldu skv. þeim lögum.

Virðingarfyllst 
f.h. Heilbrigðiseftirlits Reykjavíkur

Svava S. Steinarsdóttir 
verkefnisstjóri

Kristín Lóa Ólafsdóttir 
verkefnisstjóri





Heilbrigðiseftirlit Vesturlands
Innrimel 3, 301 Akranes
kt. 550399-2299
Símar: 4312740 og 4312750
netf: heilbrigdiseftirlit@vesturland. is

Hvalfjarðarsveit, 24. febrúar 2015.

Alþingi
b.t. umhverfis- og samgöngunefndar 
Austurstræti 8-10 
150 Reykjavík 
netf: nefndasvid(5)althingi.is

Efni: Umsögn um frv. til laga um meðferð elds og varnir gegn gróðureldum, 512. mál
Heilbrigðiseftirliti Vesturlands (HeV) barst tölvupóstur frá Alþingi hinn 10. febrúar s.l. 
þar sem gefinn er kostur á að gera athugasemdir við drög að fyrirliggjandi frumvarpi 
um meðferð elds og varnir gegn gróðureldum.

HeV telur nauðsynlegt að setja mjög þröngar skorður um meðferð elds. Brenna um 
áramót er hefðbundin athöfn sem erfitt er sporna gegn jafnvel þótt mikil mengun geti 
komið upp á skömmum tíma, sérstaklega í þéttbýli. Þarna er þó um tímabundna athöfn 
að ræða sem vænta mætti um hver áramót.
HeV telur að leiðbeiningar um bálkesti og brennur sem settar voru 7. desember 2000 
hafi skilað ákveðnum árangri og dregið úr brennslu á lífrænum úrgangi um áramót. 
Það að setja stærðarmörk vegna brenna, sem ekki þarf að sækja um leyfi fyrir, þ.e. 
stærðarmörk 1 m3, samræmist ekki fyrrgreindum leiðbeiningum. Þar var stuðst við 
tímalengd, þ.e. tvær klukkustundir fyrir litlar brennur. HeV er frekar hlynnt þeirri skil- 
greiningu.
HeV telur að embætti sýslumanna sé gefið fullmikið frelsi til útgáfu leyfa hvort sem er 
fyrir brennum eða sinubrunum. Embætti sýslumanna hefur ekkert eftirlit með þessum 
brennum skv. ákvæðum laga og því nauðsynlegt að leitað verði bindandi umsagna til 
viðkomandi stjórnvalda (sveitarstjórn, slökkvilið, heilbrigðisnefnd).

HeV lítur á sinubruna sem tímaskekkju sem erfitt sé að færa rök fyrir að skili ákveðnum 
árangri.
Eins og dæmi sanna getur sinubruni auðveldlega farið úr böndunum þrátt fyrir að leyfi 
hafi fengist hjá viðkomandi stjórnvaldi. Þá skal nefnt að óþægindi sem slíkur bruni 
veldur getur orðið til þess viðkvæmir einstaklingar (t.d. astmasjúklingar) og börn þurfa 
að dvelja inni meðan á bruna stendur.
Samkvæmt tillögum í lagafrumvarpinu er gefinn einn mánuður tii að halda úti sinu- 
bruna, þ.e. 1. apríl til 1. maí ár hvert. Þannig er möguleiki á að heilu héruðin verði 
reykmettuð í heilan mánuð á ári hverju íbúum og ferðamönnum til mikilla óþæginda.

Meðferð elds og varnir.. 215



Sé það hins vegar vilji löggjafans að leyfa sinubruna verður að gefa almenningi færi á 
að tjá sig betur um efnið þannig viðhorf þeirra sem verða fyrir óþægindum komi betur 
fram.
Reykur frá sinumbruna getur borist langa íeið í veðurstillum og virðir engin landamerki. 
Að leyfa sinubruna á lögbýlum getur skapað hættuleg fordæmi. Til eru lögbýli þar sem 
enginn býr og engin skepna er á beit og því mikil sina til að brenna. Á að leyfa sinubruna 
á þessum lögbýlum?

Virðingarfyllst,

Meðferð elds og varair.. 215



24.2.2015

Góðan dag.
Hér að neðan er umsögn Landgræðslunnar um frumvarp til laga um meðferð elds og varnir gegn 
gróðureldum.

Efni: Umsögn um frumvarp til laga um meðferð elds og varnir gegn gróðureldum
Landgræðslu ríkisins hefur borist erindi nefndasviðs Alþingis, dags. 10. febrúar 2015, þar sem óskað 
er umsagnar stofnunarinnar á ofangreindu lagafrumvarpi.
Landgræðslan gerir ekki tillögur um efnislegar breytingar á frumvarpinu, en fagnar því að hert sé á 
ákvæðum reglna um sinubruna og aðra gróðurelda. Þó er bent á að bruni sinu eftir 1. maí getur verið 
sérstaklega varhugaverður, bæði plöntu- og dýralífi og að mati Landgræðslunnar er vandséð hverjar 
ástæður gætu legið til þess að slíkt sérstakt leyfi þyrfti að veita. Landgræðslan leggur á það áherslu 
að sinubruna sé haldið í lágmarki eins og nokkur kostur er og bendir á að með breyttri landnotkun og 
aukinni landgræðslu og skógrækt hafa aðstæður breyst á þann veg að hætta á alvarlegum 
gróðureldum hefur aukist. Dæmi eru um slíka bruna og á þetta er bent í greinargerðinni sem fylgir 
frumvarpinu.
Að öðru leyti gerir Landgræðslan ekki athugasemdir við frumvarp þetta.

Með kveðju,
f.h. Landgræðslu ríkisins,
Guðmundur Stefánsson, 
sviðsstjóri landverndarsviðs 
Landgræðsla ríkisins 
Sími 899 3096/488 3050 
Netfang gst@land.is

mailto:gst@land.is

Umhverfis- og samgöngunefnd Alþingis 
Austurstræti 8-10 
101 Reykjavík

Reykjavík 24. febrúar 2015 
Tilvísun: 201502-0366

Efni: Umsögn Mannvirkjastofnunar um 512. mál

Vísað er til tölvupósts frá umhverfis- og samgöngunefnd þar sem Mannvirkjastofnun er 
gefimi kostur á að veita umsögn um frumvarp til laga um meðferð elds og vamir gegn 
gróðureldum. Stofnunin þalckar fyrir að fá tækifæri til að veita umsögn um málið.

Mannvirkjastofnun fagnar framlagningu frumvarpsins og hvetur eindregið til að það verði 
samþykkt. Haft var samráð við stofnunina við undirbúning fiTimvarpsins og hefúr stofnunin 
því eklci athugasemdir við efni þess eða einstakar gi*einar. Stofnunin vill undirstrika að 
æskilegt er að ný lög taki gildi fyrir vorið, en vorið og sumarið er sá tími ársins sem mest 
hætta er á gróðureldum.

Virðingarfyllst 
f.h. Mannvirkjastofnunar

^ ̂ / c  Úo 'yýy',
ijörg Halldórsdóttir 
lögfræðingur

Mannvirkjastofnun Skúlagötu 21 • 101 Reykjavlk • Sími: 591 6000 • Fax; 591 6001 • mvs@mvs.is • www.mvs.is

mailto:mvs@mvs.is

Kortlagning á útbreiðslu gróðurelda
10.4.2013

(/ media/ grasafraedi/ grodur/ gg_sinubruni_093.jpg)
Frá G rð f ( L un d arreyk jad al, séd y fir  vestu rh lu ta  brunasvæ ðisins. 

L jósm . G u ðm u n d u rG u ð jó n sso n , 4. ap ríl 2013.

Starfsmenn Náttúrufræðistofnunar íslands og Landgræðslu ríkisins hafa skoðað og kortíagt þrjú svæði þar sem sinueldar
komu upp í lok mars s.l., í Gröf í Lundarreykjadal, Hvammi í Skorradal og við eyðibýlið Merkihvol í Landsveit. Brunmn í
Gröf var langumfangsmestur en þar fór eldur yfir tæplega 40 hektara, við Merkihvol brunnu um 2 hektarar og innan við 
hálfur hektari í Hvammi.

í Gröf í Lundarreykjadal brann land þann 25. mars. Þar hafði verið 
heimilað að brenna sinu en eldurinn fór úr böndum og hljóp undan 
norðaustanstrekkingi upp um tún og graslendi við bæinn. Það breiddist 
hann áfram upp í heiðina ofan bæjar. Um tíma var óttast að eldurinn hlypi 
yfir hálsinn og niður i Skorradal. Útbreiðslu hans tókst hins vegar að hemjí 
með aðstoð þyrlu. Brunasvæðið í Gröf reyndist vera 49,8 hektarar að 
utanmáli en innan þess voru þrír allstórir melablettir og skurðastykki sem 
eldur náði ekki til. Heildarstærð brunnins lands í Gröf reyndist vera 39 
hektarar.

í Hvammi í Skorradal 
kom upp eldur í miðju 
sumarhúsahverfi þann 
30. mars. Kviknaði hann 
út frá flugeldum. Skjótt 
var brugðist við og tókst 
að slökkva eldinn áður 
en hann náði verulegri
útbreiðslu. í Hvammi (/media/grasafraedi/grodur/gg_sinubruni_020.jpg)
voru það deigt graslendi Brunnið graslendi I H vam m i i Skorrad al, skam m t undan cru 

Og htilsháttar af su m arb ú stað ir og  l>éttur skógu r. L jósm . G u ðm u n d u r G u ðjónsson, 4.

kjarrlendi sem brunnu,
.  .  .  «  april 2013.

alls 0,28 hektarar að 
flatarmáli. í nágremii 
brunasvæðisins er þéttur
barrskógur og lúpínubreiður með miklum eldsmat og hefði getað farið illa hefði eldurinn náð þangað.

Á Merkihvoli kviknaði sinueldur í sumarbústaðalandi þann 31. mars, við 
jaðar gamals birkiskógar vestan Ytri-Rangár. Vindur stóð af skóginum og 
breiddist eldurinn niður í uppgræðslusvæði vaxið lúpínu, grasi og 
skógarplöntum. Eldinn tókst að hemja og varð hann ekki umfangsmikill. Á 
Merkihvoli brunnu 1,7 ha lands.

Þeir Guðmundur Guðjónsson og Sigurður K. Guðjohnsen á 
Náttúrufræðistofnun Islands kortlögðu brunasvæðin i Borgarfirði, en 
Sigþrúður Jónsdóttir starfsmaður Landgræðslu ríkisins kortlagði svæðið sem 
brann við Merkihvol. (/ media / grasafraedi/ grodur/ sj_Merkihvoll_.jpg) 

I rá M erkihvoli á Landi, sv ið n ir lú p in u stðn glar og  skógarplöntu r. 

L jósm . Sigþ rú ðu r J ’onsd óttir , 4 . apríl 2013.Frá þvi sinueldarnir miklu geisuðu á Mýrum vorið 2006 hefur 
Náttúrufræðistofnun íslands í samvinnu við Skógrækt ríkisins, Náttúrustofu 
Vestfjarða og Landgræðslu rikisins reynt að kortleggja helstu svæði þar sem
gróðureldar hafa komið upp. Þessi kortlagning hefur ekki verið tæmandi. Hún tekur yfirleitt ekki til svæða sem landeigendur 
fá leyfi til að brenna á jörðum sínum eða smábruna innan marka borga og bæja. Að öðru leyti hefur ekki farið fram skráning á 
gróðureldum hér á landi og er ástæða til að bæta þar úr.

í meðfylgjandi töflu eru dregnar saman upplýsingar um þá gróðurelda sem kortlagðir hafa verið frá árinu 2006. Ekki eru 
þekkt dæmi um meiri gróðurelda hér á landi en þá sem brunnu á Mýrum vorið 2006. Þar fór eldur yfir 6700 hektara eða 67 
km2 lands. Aðrir eldar eru litlir i samanburði. Á Skarðsströnd brunnu 105 ha árið 2008 en næstur honum kemur bruninn í 
Lundarreykjardal nú í vor. Mest er hætta af sinueldum í þurrkatíð að vori, frá Iokum mars fram í júní. Eftir að gróður tekur 
að spretta dregur úr eldhættu. Engu að siður getur hún verið fyrir hendi þegar kemur lengra fram á sumar ef þurrkatið er

http://www.ni.is/frettir/nr/13973 23 .3 .2015

mikil. Dæmi um það er bruninn á Hrafnabjörgum í Laugardal við ísafjarðardjúp sem koin upp í byrjun ágúst 2012. Hann var 
erfiður viðfangs og kraumaði í 10 daga.

(/ media / grasafraedi/ grodur/ skg_sin ubruni_hvanunur.jpg) 
Brunasvæ ðið  á H vam m i f Skorradal.

(/media/grasafraedi/ grodur/skg_sinubruni_rangarvolium.jpg) 
Brunasvæ ðið  á M erkihvoli á Landi.

(/ media / grasafraedi/grodur/ skg_sinubruni_hvaimnur_grof.jpg)
Sinu bru nasvæ ðin  í H vam m i og G röf, hér sést h ve stu tt er á m illi svæ ðanna.

(/media/grasafraedi/grodur/skg_sinubruni_grof.jpg) 
B runasvæ ðið  i G rö f f Lun darreykjadal.

Yfirlit yfir kortlagða gróðurelda frá árinu 2006.

Ár og dagur er 
eldur kviknaði

Svæði Gróðurlendi Flatarmál 
brunnins lands 
(ha)

2006 -  30. mars Mýrar (/grodur/ramisoknir/niyraeldar) Mýrar og flóar 6700
2007 -  23. júní Miðdalsheiði (/frettir/nr/600) Mosaþemba 9
2008 -1 6 . apríl Kross og Frakkanes á Skarðsströnd

(hltp: / / utgafa.ni.is/skyrslur/2008/ NI4)801 l.pdf)
Mýrar og 
Iyngheiði

105

2008 -  29. apríl Útmörk Hafnarfjarðar (/frettir/iu-/761) Lúpma 13
2009 -  5. júní Víðivallargerði í Fljótsdal

__ _______ ____  ______„.■■■...... :■■■ ........... ............. , _____
Graslendi með 
unglerki

0,5

2009 -  22. júlí V ið Helgafell ofan Hafnarfjarðar (/frettir/nr/1003) Mosaþemba 8
2010 -  26. maí jarðlangsstaðir á Mýrum (/frettir/nr/1254) Birkikjarr, mýri 

og graslendi
13

2012 -  6. júní Heiðmörk (/frettir/nr/13778) Lúpina og 
furulundur

0,4

.......... .... ....
2012 -1 6 . júní Ásland í Hafnarfirði Lúpína L_
2012 -  3. ágúst Hrafnabjörg i Laugardal í ísafjarðardjúpi

(http://nave.is/frettir/Bruni_a_Hrafnabjorgum_i_Laugardal/)
Mýrlendi og 
kvistlendi

15

2013 -  25. mars Gröf í Lundarreykjadal Tún, graslendi 
og mólendi

39

http: //www.n i. i s/fretti r/nr/13973 23 .3 .2015

http://nave.is/frettir/Bruni_a_Hrafnabjorgum_i_Laugardal/

Ár og dagur er 
eldur kviknaöi

Svæði Gróðurlendi Flatarmál 
brunnins lands 
(ha)

2013 -  30. mars Hvammur í Skorradal Graslendi og 
kjarr

0,3

2013 -  31. mars Merkihvoll á Landi Lúpína, gras og 
trjárækt

2

http://www.ni.is/frettir/nr/13973 23 .3 .2015

http://www.ni.is/frettir/nr/13973


Umhverfis- og samgöngunefnd, Garðabær, 4. mars 2015
Nefndasvið Alþingis 2015020015
Alþingi v/Austurvöll 
150 REYKJAVÍK

Efni: Frumvarp til laga um meðferð elds og varnir gegn gróðureldum (heildarlög, strangari 
reglur), 512. mál.

Vísað er til tölvupósts/bréfs frá umhverfis- og samgöngunefnd Alþingis, dags. 10. febrúar sl., 
þar sem óskað er eftir umsögn Náttúrufræðistofnunar Íslands um frumvarp til laga um 
meðferð elds og varnir gegn gróðureldum (heildarlög, strangari reglur), 512. mál. Beðist er 
velvirðingar á því hve dregist hefur að svara erindinu.

Í 3. gr. frumvarpsins segir: Sinubrenna er óheimil. Þó er ábúendum eða eigendum jarða á 
lögbýlum þar sem stundaður er landbúnaður heimilt að brenna sinu samkvæmt skriflegu leyfi 
sýslumanns enda sé tilgangurinn rökstuddur og augljósir hagsmunir vegna jarðræktar eða 
búfjárræktar.

Náttúrufræðistofnun tekur undir það að meginreglan eigi að vera sú að sinubrenna skuli vera 
óheimil. Náttúrufræðistofnun veltir því upp hvort nokkur ástæða sé til að hafa almenna 
undanþáguheimild fyrir ábúendur og eigendur jarða til brenna sinu sbr.4. gr. frumvarpsins þó 
þar séu settar ýmsar takmarkanir sbr. einnig 3. gr. frumvarpsins þar sem segir: Aldrei má 
brenna sinu þar sem almannahætta stafar a f eða tjón getur hlotist a f á náttúruminjum, 
fuglalífi, mosa, lyng- eða trjágróðri, skógi eða mannvirkjum. Við sinubrennu skal gæta 
ýtrustu varkárni og gæta þess að valda ekki óþarfa ónæði eða óþægindum. Vart er hægt að 
sjá að undanþáguheimild muni breyta nokkru um búskap eða afkomu í landbúnaði miðað við 
nútíma búskaparhætti þótt sinubrennsla yrði bönnuð með öllu.

Yrði sinubrennsla bönnuð með öllu, fellur 4. grein niður og annað í frumvarpinu er varðar 
það sama. Í greinargerð við frumvarpið koma fram ýmis almenn sjónarmið varðandi 
sinubrennu s.s. að slökkviliðsstjórar eru á móti því að sina sé brennd og Mannvirkjastofnun 
tekur undir að hún sé hættuleg og geti farið úr böndunum og er niðurstaða 
Mannvirkjastofnunar að banna sinubrennslu alfarið ef það sé hægt. Umhverfisstofnun telur 
þörf á að herða verulega reglur um sinubrennur eða jafnvel banna þær alfarið.

Í frumvarpinu er ekkert vikið að því að nauðsynlegt er að einhver aðili annist skráningu 
gróðurelda, (leyfðra og óleyfðra), þar sem skráð er stærð brunasvæða, landgerð/gróður sem 
brennur, ástæða bruna, veðuraðstæður, tjón sem af hlýst o.s.frv. Nauðsynlegt að byggja upp 
slíkan þekkingargrunn til að byggja á og taka á vandamálinu í framtíðinni. 
Náttúrufræðistofnun hefur frá Mýraledum 2006 reynt að sinna þessu, en engan stuðning og 
lítinn skilning fengið á því. T.d. er stofnunarinnar hvergi getið í þingskjalinu, hefur þó 
sennilega sinnt þessum málefni mest allra stofnana. Þetta er nauðsynlegt að gera, því 
gróðureldar munu koma upp áfram, þótt sinnubrennsla yrði bönnuð á bújörðum.

Niðurstaða
Náttúrufræðistofnun leggur til að sinubrennsla verði bönnuð með öllu. Hún veldur 
mengun, losar gróðurhúsalofttegundir (CO2) út í andrúmsloftið, óþægindi og óhollasta fyrir 
fólk, skaði á náttúru og umhverfi, tjón á mannvirkjum, erfitt að benda á augljósa 
efnahagslegan ávinning fyrir bændur, talsverð áhætta tekin við brennslu og lendir á 
almenningi að borga fyrir skaðann ef eldur fer úr böndunum. Á undanförnum áratugum hefur



dregið úr beit, skógur og gras/sina (m.a. lúpínusina) aukist á landi og þ.a.l. aukin hætta á 
stórbrunum ef eldur fer úr böndum. Sinubrennsla er víðast hvar aflögð í nágrannalöndunum 
og aðeins leyfð í undantekningatilvikum eða háð mjög ströngum skilyrðum s.s. vegna 
plöntusjúkdóma og skordýraplága sem vart til að dreifa hér á landi.

Virðingarfyllst 
Jón Gunnar Ottósson

Trausti Baldursson

Alþingi Reykjavík 24. febrúar2015
b.t. umhverfis- og samgöngunefndar
Austurstræti 8-10 1402023SA GB
150 Reykjavík Málalyki 11: 400

Efni: Umsögn um frv. til laga um meðferð elds og varnir gegn
gróðureldum, 512. mál

Vísað er til tölvupósts frá nefndasviði Alþingis, dags. 10. febrúar sl., þar sem 
óskað er umsagnar um ofangreint frumvarp.

Afstaða til frumvarpsins

Sambandið fagnar framlagningu frumvarpsins. Löggjöfinni er ætlað að vera 
fyrirbyggjandi og fjalla almennt um ýmsar varúðarráðstafanir vegna hættu á 
gróðureldum.

Verði frumvarpið að lögum verður sinubrenna eingöngu heimil á lögbýlum 
þar sem stundaður er landbúnaður og einungis í rökstuddum tilgangi í 
jarðrækt eða búfjárrækt og þá samkvæmt skriflegu leyfi sýslumanns, sem 
jafnframt skal halda skrá og tilkynna hlutaðeigandi slökkviliði og
heilbrigðisnefnd um útgefin leyfi, sbr. 3. og 4. gr.

Sveitarstjórnir fá heimild til að afmarka svæði í brunavarnaáætlun þar sem 
óheimilt er að brenna sinu vegna þeirrar hættu sem af því getur stafað fyrir 
umhverfið, nálæg mannvirki eða starfsemi á svæðinu, sbr. 6. gr. Verulega 
hefur skort á að sveitarfélög geri brunavarnaáætlanir en frumvarpið ætti að 
geta orðið sveitarfélögum hvatning til úrbóta.

Þá verði óheimilt að brenna bálköst nema með skriflegu leyfi sýslumanns að 
fengnu samþykki slökkviIiðsstjóra og starfsleyfi heilbrigðisnefndar nema ef 
brennt er minna en 1 rúmmetrar af efni, sbr. 5. gr.

í 9. gr. frumvarpsins segir að sá sem veldur tjóni með sinubrennu eða 
meðferð elds á víðavangi, þannig að saknæmt sé, beri fébótaábyrgð á því 
tjóni sem af hlýst og er jafnframt heimilt að innheimta kostnað við útkall 
slökkviIiðs hjá þeim sem tjóni veldur með saknæmum hætti.

í fylgiskjali með frumvarpinu kemur fram það mat umhverfis- og
auðlindaráðuneytisins að gera verði ráð fyrir því að útköllum slökkviIiða 
vegna sinubruna muni fækka umtalsvert ef frumvarpið verður að lögum. 
Sambandið er sammála því mati.

< Ábendingar við frumvarpið

í 11. gr. frv. er fjallað um eftirlit með framkvæmd laganna. Ekki er getið um 
aðkomu lögreglu að eftirliti en þess má vænta að lögregla sé oft sá aðili sem 
fær tilkynningu eða verður var við hugsanleg brot á lögunum. Cóð samvinna 
milli slökkviliða og lögreglu er forsenda þess að lagasetningin skili tilætluðum

B o r g a r t ú n i  3 0 ,  p ó s t h ó l f  8 1 0 0 ,  1 2 8  R e y k j a v í k ,  s í m i  5 1 5 4 9 0 0 ,  f a x  5 1 5 4 9 0 3 ,  s a m b a n d @ s a m b a n d . i s , w w w . s a m b a n d  i s

árangri. Þar sem þungar refsingar geta legið við brotum á lögunum telur 
sambandið mikilvægt að kveðið verði skýrar á um aðkomu lögreglu að eftirliti 
og rannsókn á meintum brotum.

í 28. gr. náttúruverndarlaga nr. 60/2013 er ákvæði um meðferð elds sem 
væntanlega ætti að falla úr gildi ef frumvarpið verður að lögum, enda hefur 
frumvarpið ítarlegri reglur að geyma en ákvæði náttúruverndarlaga.

Sambandið er í meginatriðum sammála efni frumvarpsins en leggur þó 
áherslu á að nefndin gaumgæfi afstöðu hagsmunaaðila og þá sérstaklega 
samtaka bænda og útivistarsamtaka og meti á grundvelli umsagna þeirra 
hvort frumvarpið sé á einhvern hátt of íþyngjandi.

Auk þeirrar lagasetningar sem hér er fyrirhuguð telur sambandið ástæðu til 
þess að sveitarfélög hugi að stefnumótun til að draga úr hættunni á 
gróðureldum með vönduðu skipulagi. Aukning trjágróðurs víða um land, 
bæði vegna skógræktar og ræktunar í frístundabyggðum, felur í sér nýjar 
áskoranir fyrir stjórnvöld. Huga þarf sérstaklega að því í skipulagi að 
flóttaleiðir séu til staðar ef gróðureldar kvikna og að gott aðgengi sé fyrir 
slökkvi- og sjúkrabifreiðar. Með tilliti til brunavarna þarf einnig að huga að 
aðgengi að slökkvivatni og skilgreina gróðurlaus belti til þess að varna því að 
gróðureldar breiðist óhindrað út.

Lokaorð

Virðingarfyllst 

SAMBAND ÍSLENSKRA SVEITARFÉLAGA

sviðsstjóri lögfræði- og velferðarsviðs

SAMTÖK SUNNLENSKRA SVEITARFÉLAGA

Alþingi

Umhverfis- og samgöngunefnd 

Austurstræti 8-10 

150 Reykjavík

Selfossi 16. febrúar 2015

Efni: Umsögn stjórnar SASS um frumvarp til laga um meðferð elds og varnir gegn gróðureldum, 512.

Stjórn SASS fagnar framkomnu frumvarpi og telur að með því sé stigið mikilvægt skref í að tryggja 

öryggi og vernd lífs og eigna. Stjórnin mælir með að lögin verði samþykkt.

Virðingarfyllst, 

f.h. stjórnarSASS

Bjarni Guðmundsson, 

framkvæmdastjóri

Aðsetur-Address Símar -  Telephone: Myndsendir -  Fax: Netfang -  E-mail: Kennitala-ld.no.:
Austurvegur 56 480 8200 480 8201 sass@sudurland.is 480775-0159

800 Selfoss 
lceland

mailto:sass@sudurland.is

SLYSflVARNAFÉLRGIÐ

LflNDSBJÖRG

Reykjavík 16. febrúar 2015

Umhverfis- og samgöngunefnd Alþingis

Umsögn Slysavarnafélagsins Landsbjargar 
um

frumvarp til laga um meðferð elds og varnir gegn gróðureldum 
(Þingskjal 889 -  512. mál)

Stjórn Slysavarnafélagsins Landsbjörg (SL) vill koma eftirfarandi ábendingum/umsögn á framfæri:

Eins og fram kemur í frumvarpinu er markmið laganna að vernda umhverfi og heilsu fólks með því að 
koma í veg fyrir mengun af sinubrennu, öðrum gróðureldum og meðferð elds á víðavangi. Þá er einnig 
markmið laganna að tryggja öryggi og vernd lífs og eigna.

Útfrá sjónarmiði slysavarna telur stjórn SL að útgáfu leyfa til sinubruna eigi að takmarka eins og frekast 
er kostur og að leyfi til slíks verði bundið mjög þröngum skilyrðum með almannahagsmuni að 
leiðarljósi.

Stjórn Slysavarnafélagsins Landsbjargar vill vekja athygli á því að þrátt fyrir að annað meginmarkmið 
frumvarpsins sé „að tryggja öryggi og vernd lífs og eigna" þá er í engu getið um kröfur til gerðar 
viðbragðs- eða rýmingaráætlana svæða sem mögulega stafar ógn af sinubrunum eða gróðureldum. 
Krafa til ríkis og sveitarfélaga um gerð viðbragðsáætlana birtist vissulega í lögum um almannavarnir en 
stjórn SL telur mikilvægi þessara þátta, og samhengi þeirra í heildarvörnum gegn gróðureldum, það 
mikið að ekki eigi að láta þeirra ógetið í þessu frumvarpi og að setja ætti inn kröfu um slíka 
áætlanagerð, sem nánaryrði útfærð í reglugerð.

Gróðureldar á byggðum svæðum s.s. í Skorradal, í Grímsnesi og á fleiri stöðum þar sem þéttbýl 
frístundabyggð er á kjarri vöxnu landi geta hæglega stofnað lífi og heilsu fjölda fólks í hættu ef upp 
koma. Þá má gera ráð fyrir að aðkoma bjarga og björgun fólks geti verið miklum erfiðleikum bundin ef 
upp koma gróðureldar á slíkum svæðum. Þörfin fyrir vönduðum viðbragðs- og rýmingaráætlunum er 
því mjög brýn.

Stjórn SL leggur til að við frumvarpið verði bætt ákvæði sem geri kröfu til viðkomandi yfirvalda 
skipulags- og almannavarna um gerð viðbragðs- og rýmingaráætlana fyrir landssvæði sem álitið er að 
geti stafað ógn af sinubruna eða gróðureldum.

Virðingarfyllst 
b_SJYsavarnafélagsins Landsí>japgar

iartaríson' . 
framkvæmdastjori

SLYSRVflRNflFÉLflGIÐ
LflNDSBJÖRG

Nefndasvið Alþingis 
Austurstræti 8-10 
150 Reykjavík

Reykjavík, 24. febrúar 2015.

Varðar: Umsögn Slökkviliðs höfuðborgarsvæðisins bs. um 152. mál umhverfis- og 
sam göngunefndar Alþingis - frumvarp til laga um meðferð elds og varnir gegn 
gróðureldum.

Vísað er til tölvupósts frá nefndasviði Alþingis til Slökkviliðs höfuðborgarsvæðisins bs. (hér 

eftir nefnt „slökkviliðið") sem barst 1. febrúar 2015 þar sem óskað er eftir umsögn 
slökkviliðsins um frumvarp til laga um meðferð elds og varnir gegn gróðureldum (heildarlög, 
strangari reglur.

I. Almennt um afstöðu slökkviliðsins til frumvarpsins.

Slökkvilið höfuðborgarsvæðisins fagnar því að til stendur að leggja fram umrætt frumvarp til 

meðferðar og samþykktar Alþingis. Löggjöfinni er ætlað að vera fyrirbyggjandi og draga úr 

hættu á gróðureldum og afleiðingum þeirra. Frumvarpið, verði það að lögum, er að mati 

slökkviliðsins til þess fallið að skerpa þá laga- og regluumgjörð sem um umræddan málaflokk 

gildir og veita þeim eftirlitsaðilum sem starfa undir lögunum skýrari og virkari heimildir til 

eftirlits og eftirfylgni með þeim ákvæðum sem þau hafa að geyma. Einnig er það til góðs að 

fest er frekar í sessi aðkoma liðsins að leyfisveitingum með kröfum um umsögn slökkviliðs 

áður en leyfi eru veitt. Á þann hátt er jafnframt tryggð tenging við almannavarnanefnd hvers 

sveitarfélags þar sem slökkviliðsstjóri situr í almannavarnanefnd. Það, ásamt því að 

sveitarstjórnir fá heimild til þess að afmarka svæði þar sem óheimilt er að brenna sinu vegna 

hættu sem af því getur stafað, m.a. fyrir umhverfið, gerir það að verkum að hægt er að 

afmarka viðkvæm svæði, s.s. skóglendi, vatnsverndarsvæði og orlofshúsabyggðir.

Að mati slökkviliðsins er um ágæt drög að frumvarpi að ræða sem hér hefur verið lagt fram 

til umsagnar. Það telur þó rétt að gætt sé að samræmis milli reglugerða og löggjafar sem 

málið varða varðandi skilgreiningar, hugtök og viðmiðanir. Slökkviliðið hefur athugasemdir 

og ábendingar varðandi lagatexta nokkurra ákvæða sem óskað er eftir að verði teknar til 

skoðunar. Lúta athugasemdir aðallega að samræmingu ákvæða laganna um aðkomu 

slökkviliðs. Þá fer slökkviliðið fram á að veitt verði skýr heimild fyrir slökkvilið til að taka gjald 
vegna skoðunar og umsýslu á grundvelli laganna.

1

II. Athugasem dir við einstaka greinar.

Um 6. gr.

Sjötta grein kveður á um að óheimilt sé að veita leyfi til sinubrennu á svæðum sem hafa verið 

afmörkuð í brunavarnaáætlun sem svæði þar sem ekki megi brenna sinu vegna þeirrar hættu 

sem af því getur stafað fyrir umhverfið, heilsu fólks, nálæg mannvirki eða starfsemi á 

svæðinu. Slökkviliðið telur mikilvægt að hér sé tilgreint bann við meðferð opins elds á 

svæðum sem þannig eru afmörkuð í brunavarnaáætlun. Þekkt eru mörg dæmi bæði 

hérlendis og erlendis að óvarleg meðferð opins elds, ekki síst á þurrkatíma, hefur orsakað 

stórbruna í gróðri á stórum svæðum. Hér á landi eru mörg svæði sem eru sérstaklega 

viðkvæm og mikilvægt að vernda og ástæða til að banna þar meðferð opins elds, þ.m.t. 

útigrilla, með öllu.

Sömuleiðis áréttar slökkviliðið að slökkviliðsstjóri vinnur brunavarnaáætlun og leggur hana 

fyrir sveitarstjórn til samþykktar, skv. 5. mgr. 16. gr. laga um brunavarnir nr. 75/2000, sem og 

1. mgr. 13. gr. sömu laga. Því þarf að breyta „Sveitarstjórn" í „Slökkviliðsstjóra" í 6. gr. 

Slökkviliðið leggurtil að hljóðan 6. greinarverði eftirfarandi:

„Slökkviliðsstjóra er heimilt í  brunavarnaáætlun, sbr. lög um brunavarnir, að afmarka 
svæði þar sem óheimilt er að brenna sinu og/eða hafa opinn eld vegna þeirrar hættu 
sem af þvi getur stafað fyrir umhverfið, heilsu fólks, nálæg mannvirki eða starfsemi á 
svæðinu. Óheimilt er að hafa opinn eld eða veita leyfi til sinubrennu á svæðum sem 
þannig hafa verið afmörkuð i brunavarnaáætlun."

Um 4. gr., 5. gr., 7. gr.

I 7. gr. er kveðið á um að í reglugerð skuli vera ákvæði um „heimild sýslumanns til að 

afturkalla leyfi og slökkviliðsstjóra til að stöðva leyfða sinubrennu, eða að kveikt sé í bálkesti, 

og banna meðferð opins elds sé það talið viðsjárvert vegna veðurs eða af öðrum mikilvægum 
ástæðum."

í fjórðu og fimmtu grein er tilgreint að sýslumanni sé heimilt að afturkalla veitt leyfi 

samkvæmt nánari ákvæðum í reglugerð, sbr. 7. gr.

Slökkviliðið telur rétt að í fjórðu og fimmtu grein sé að sama skapi kveðið á um heimild 

slökkviliðsstjóra til að stöðva leyfða sinubrennu, eða að kveikt sé í bálkesti, og banna 

meðferð opins elds samkvæmt nánari ákvæðum í reglugerð, sbr. 7. gr. Þannig telur 

slökkviliðið að bæta megi eftirfarandi málsgrein við 4. og 5. greinar:

„Slökkviliðsstjóra er heimilt að stöðva leyfða sinubrennu, eða að kveikt sé í bálkesti, 
og banna meðferð opins elds samkvæmt nánari ákvæðum í reglugerð, sbr. 7. gr."

Um 8. gr.

Svo sem fram kom í fyrsta kafla umsagnar þessarar telur slökkviliðið rétt að frumvarpið hafi 

að geyma ákvæði sem heimilar slökkviliðsstjóra gjaldtöku fyrir þær umsagnir sem veittar eru 

vegna leyfisveitinga. Full ástæða hefur verið hingað til til að slökkvilið geti innheimt hóflegt 

gjald vegna veittra umsagna og þar sem frumvarp þetta felur í sér að enn fleiri verkefni eru 

fengin embætti slökkviliðsstjóra í hendur en hingað til hefur verið verður nauðsyn þessa enn 

brýnni en áður. Lagt er til að við 8. gr. bætist eftirfarandi texti:

„Slökkviliðsstjóra er heimilt að innheimta gjald fyrir skoðanir og umsagnir sem 
framkvæmdar eru samkvæmt ákvæðum þessara laga í samræmi við gjaldskrá 
embættisins."

Til upplýsingar þá er gjaldskrá Slökkviliðs höfuðborgarsvæðisins bs. samþykkt af stjórn þess 

og aðildarsveitarfélögum og birt í B-deild Stjórnartíðinda. Núverandi gjaldskrá tók gildi 27. 

mars 2014 og mælir fyrir um tímagjald fyrir vinnu starfsmanns að fjárhæð kr. 10.662. 

Almennt tekur vinna við veitta umsögn á bilinu 1-2 klst. eftir umfangi verkefnis, sem tekur 

mið af aðstæðum hverju sinni.

III. Rökstuðningur fyrir heimild til gjaldtöku vegna umsagna.

Á síðastliðnum árum hefur starf og umsýsla slökkviliðsins varðandi útgáfu umsagna vegna 

leyfisveitinga opinberra aðila verið sífellt stærri og mannaflafrekari þáttur í starfi 

slökkviliðsins. Er nú svo komið að vinna við slíkar umsagnir krefst að jafnaði um tveggja 

stöðugilda á ársgrundvelli. Þar sem ekki er um að ræða hluta af kjarnastarfsemi slökkviliðs, 

þ.e. viðbúnað við eldsvoðum og eldvarnaeftirlit eins og það er skilgreint í lögum um 

brunavarnir nr. 75/2000, er ekki gert ráð fyrir kostnaði við slíka vinnu í tekjustofni slökkviliða. 

Þar sem leyfisveitingin sjálf fer iðulega fram hjá lögreglustjóra eða öðrum opinberum aðila á 

vegum ríkisins, eru leyfisgjöld innheimt hjá þeim aðila eftir lögum um aukatekjur ríkissjóðs. 

Ekki er gert ráð fyrir að nokkur hluti þess leyfisgjalds renni til slökkviliðs til að standa straum 
af þeim kostnaði sem af hlýst.

Ákvæði umrædds lagafrumvarps mæla fyrir um úttekt slökkviliðs í þágu leyfisumsóknar 

einkaaðila vegna starfsemi þeirra og/eða atvinnurekstrar. Er því um að ræða sértækan 

kostnað sem eðlilegt getur talist að þeir aðilar sem starfrækja tilgreinda starfsemi beri, í stað 

þess að kostnaður komi niður á slökkviliði eða sé greiddur af sveitarfélögum með auknum 

fjárframlögum, enda er um leyfisveitingu af hálfu ríkisins að ræða. Er það í samræmi við þá 

meginreglu sem víða er höfð í heiðri að sá skuli beri kostnað sem veldur.

Nauðsynlegt er að starfsemi slökkviliðs byggist á skýrum og ótvíræðum lagaákvæðum og að 

slökkvilið hafi óyggjandi heimildir til að innheimta kostnað sem til fellur í starfi þess umfram 

það sem ákvæði laga um brunavarnir kveða á um. Þetta er þarft til að viðhalda ímynd trausts 

og heiðarleika slökkviliðs með því að hægt verði að vísa til skýrra heimilda þegar til gjaldtöku

kemur. Slökkviliðið leggur því til þær viðbætur sem fram koma í umfjöllun um 8. gr. 

frumvarpsins, sem finna má í ofangreindri umfjöllun um einstakar greinar frumvarpsins.

Virðingarfyllst,

og

Jón Viðar Matthíasson 
liðsstjóri Slökkviliðs höfuðborgarsvæðisins bs. 

kvæmdastjóri almannavarna á höfuðborgarsvæðinu

Icelandic
Meteorological Office Veðurstofa

íslands

Nefndasvið Alþingis — Umhverfis- og samgöngunefnd Dags. 24.2.2015

Austurstræti8-10 Tj|v> 5618.0.0005

150 Reykjavík Má| 2Q15. 52

nefndasvid(a)althinai.is 0 5

Með erindi dags. 10. februar sl. oskaði Umhverfis- og samgöngunefnd Alþingis eftir 
umsogn Veðurstofu Islands um frumvarp til laga um meðferð elds og varnir qeqn 
groðureldum (heildarlög, strangari reglur). Þingskjal 889 -  512. mál.

Umsögn Veðurstofunnar er sem hér segir:

Gróðureldar verða hér á landi oftast til vegna mannlegra athafna, fáein dæmi þekkjast þó 
um slika bruna vegna eldinga. Frumvarpið fjallar nær eingöngu um elda sem ætlunin er 
að tendra, þa aðgæslu sem við slíkt þarf og reglur um leyfisveitingar. Titill frumvarpsins er 
ekki nægNega markviss þar sem það fjallar einvörðungu um lítinn hluta vandans 
Frumvarpið er þo skref i rétta átt hvað slíkt varðar.

Þótt um jákvætt skref sé að ræða er því ekki að neita að frumvarpið fjallar í raun um 
mjog þrongt svið groðureldavandans. Þrátt fyrir þung (og þörf) varnaðarorð frumvarpsins 
um aðgæslu, hertar reglur um leyfisveitingar og refsingar, mun fjöldi elda enn kvikna af 
ymsum astæðum; s.s. hreinum óhöppum, vankunnáttu, aðgæsluleysi, iafnvel illvilia auk 
þess sem stöku eldar kvikna af náttúrulegum ástæðum.

Rétt er lauslega minnst á slíka elda í athugasemdum við frumvarpið, en ekkert er minnst á 
hvermg meta beri áhættu samfélagsins af þeim og vart vikið að því einu orði hverniq 
draga megi ur slikri ahættu. Ekkert er heldur minnst á nauðsyn rannsókna á gróðureldum 
her a landi, serkennum þeirra og tíðni.

í  athugasemdum við frumvarpið, V. kafla Samráð, segir: „Iðgjald eitt og sér yrði afskap- 
lega hatt ef vatiygging tæki til umhverfistjóns og e.t.v. líkamstjóns". Þetta verður vart 
sk'l'ð a annan hatt en þann að áhætta vegna gróðurelda sé það mikil að tryggingafélög 
geti ekki tekið hana a sig nema með mjög háum iðgjöldum. Sjálfsagt er þetta rétt en slík 
staða verður að teljast mjög umhugsunarverð. Það að engin áhættuviðmið séu til veqna 
tjons af völdum gróðurelda er algjörlega óviðunandi til lengdar.

Einhverjar hugmyndir munu vera uppi um tjónmætti gróðurelda, en tilvitnunin hér að ofan 
bendir til þess að tjónnæmið sé mikið til óþekkt. Ekki er hægt að setja áhættuviðmið 
nema að tjonmætti og tjónnæmi séu þekkt.

Niðurstaða:

Mik'l þorf er á heildstæðri löggjöf um varnir gegn gróðureldum og tjóni af þeirra völdum 
Mjog mikið vantar upp á að þetta frumvarp uppfylli þá þörf. Lagt er til að sem fyrst verði 
skipaður starfshópur sem undirbúi tillögur að nýju og ítarlegra frumvarpi.

Virðingarfyllst

Hafdís Karlsdóttir, staðgengill forstjóra VÍ

Heildarhættumat (rammi WMO)

Athuganir
Listun

Gagnasöfnun
Kortagerð

Þekkingaruppbygging
samfélags

Kennsla, þjálfun, rannsóknir, 
upplýsingagjöf

Samfélagsskuldbinding
stofnanir sinni vánni, sett séu 

lög og reglugerðarrammar

Framkvæmd 
mótvægisaðgerða

umhverfisnotkun, landnýting, 
skipulag, innviðavarnir, beiting 

vísinda og tækni, fjármálaumsýsla, 
tryggingar, varnarvirki

Tjónmætti 
(hazard potential) 

Stærð /  afl /  kraftur 
Líkindasnið/róf

Tjónnæmi (húf) 
(vulnerability) 

Verðmæti (líf, heilsa, 
hlutir, mannvirki)

Nánd, þol resiliency)

Áhættumat 
áhætta = fall af 

(hættu, tjónnæmi, þoli, verðmætum, nánd)1
Áhæ ttuviðm ið /  verndarm arkm ið

óviðunandi áhætta viðunandi áhætta

Uppsetning viðvarana- 
kerfa og útgáfa spáa

ákvörðun viðbragðsábenda, 
hættuboðar, boðkerfi, dreifing 

aðvarana, skipulagning viðbragða og 
viðbragðsástands, sviðsmyndagerð

Viðbrögð
Bætur á sviði almennra 

tryggingafélaga eða 
hjá tjónþola sjálfum

